
Apstrakt. Da bi se na globalnom finansijskom trzistu obezbjedila stabilnost i kontinuirano poslovanje, banke moraju
postovati osnovna nacela sigurnog poslovanja i procjene rizika. Pouzdano i stabilno funkcionisanje bankarskog sektora
od neprocjenjivog je znacaja za rast i razvoj nacionalne privrede i ocuvanja povjerenja ekonomskih subjekata u ukupno
finansijsko trziste.

U ovom radu istrazujemo kakav je uticaj imala posljednja finansijska kriza na bankarski sektor i nacin upravljanja
bankama tokom krize i u postkriznom periodu. Intenzitet i duzina krize doveo je u pitanje povjerenje prema finansijskim
institucijama i nametnula potrebu za promjenama u poslovanju i vodenju banaka. U danasSnjem svijetu globalizacije
postalo je jasno da nijedno triste nije izolovano i bez uticaja globalnih kretanja u svijetu. Nasi rezultati pokazuju da su
Jjaki efekti prouzrokovani krizom, znacajno promjenili osnovne stavove o teoriji slobodnog trzista i samoregulacije, a u
praksi doveli do stroZijih zakonskih regulativa, modela za pracéenja rizika i uslova poslovanja na finansijskim trzistima.
Kriza bankarskog sektora kao generatora privrede, imala je uticaj na smanjeno plasiranje kredita, stroziju procjenu
rizika u bankama i odrzavanje adekvatne likvidnosti sto se po pravilu odrazava na bankarske usluge. Komparativnom
analizom i proucavanjem stanja bankarskog sektora prije, tokom krize i u postkriznom periodu, iz finansijskih podataka
banaka i relevatnih institucija, dosli smo do znacajnih pokazatelja uticaja krize na medunarodno bankarstvo kao i na
nas finansijski sektor.

Stres test kao model simulacije ponasanja banaka u kriznim situacijama, postaje dio redovnog upravljanja rizicima i
pokazuje da li su banke spremne za pogorsane i Sok scenarije u poslovanju. Jaci nadzor nad bankama i novi Basel 111
principi su takode odraz i posredna konsekvenca protekle krize. Svrha ovog rada je analiza uticaja finansijske krize na
bankarski sektor i nove izazove u poslovanju banaka u postkriznom periodu.

Kljucne rijeci: globalna finansijska kriza, bankarski sektor, stres test, upravljanje rizikom u bankama

Abstract. Secured and continued operations in the global financial market require from banks to respect the
fundamental principles of safe operations and risk management. Reliable and stable functioning of the banking sector is
essential for the growth and development of national economy and maintenance of public trust in economic agents.

In this paper we research the impact of financial crisis on banking sector during the crisis and in post-crisis period. The
intensity and duration of the crisis call in question the trust in financial institutions and emphasize the need for changes
in banking. In modern economy and in world of globalization it has become clear that no market is isolated and without
influence from global developments in the world. The research has shown that consequences caused by the crisis, have
significantly changed the basic views on the theory of free markets and self-regulation, and led to more rigorous
regulatory requirements and models for risk monitoring. The banking sector as a generator of the economy, was
influenced by global crisis. These influences are reduced loans, stricter assessment of risk assets and maintaining
adequate liquidity, which will generally be reflected on banking services. Having performed comparative analysis and
having studied the situation of the banking sector before, during the crisis and in the post-crisis period, and according
to the financial data from the banks and relevant institutions our findings show significant indicators of the crisis
impact globaly and in our country.

Stress test as a simulation model of bank reactions during the crisis, indicate whether the banks are ready for shock
scenarios on market and what it means in further management of the bank's policies. Stronger banking supervision and
the new Basel 1l principles are also a reflection of the last crisis. The main objective is to explain the impact and
significance of the crisis on banks and new challenges in international banking.

Primarni cilj ovog rada je analiza efekata finansijske krize na bankarski sektor u svijetu i kod nas, u Bosni i
Hercegovini. Kraj dvadesetog vijeka obiljezen je velikim promjenama koja se na drustveno-politickoj sceni
ogledaju u procesima tranzicije i globalizacije, a svjetska finansijska trziSta razvijaju se preko finansijskih
inovacija. Tokom tog perioda finansijske, bankarske krize pojavile su se u brojnim zemljama svijeta.
Finansijske krize koje su se pojavile tokom XX vijeka, razlikuju se po vecem ili manjem uticaju na svjetsku
ekonomiju, ali nijedna od navedenih kriza nije imala tolike globalne razmjere, niti je imala tako jak uticaj na
medunarodna finansijska trzista i kretanja, kao posljednja finansijska kriza. Kriza koja obuhvata i bankarski
sektor je posebno znacajna za istrazivanje jer znamo da vecina banaka, u klasi¢nom smislu, ima kljuénu
ulogu u finansiranju preduzec¢a i ¢uvanju znatnog dijela depozita, a time svaka nestabilnost ovog sektora
implicira poremecaje u funkcionisanju cjelokupne privrede.

Pocetkom 2007. godine na trzistu nekretnina Sjedinjenih Americkih Drzava osjetile su se prve naznake
finansijske krize koja je uslijedila, a zatim se putem integrisanih finansijskih trzista i isprepletenih
finansijskih instrumenata prenijela u Evropu, sa velikim uticajem na bankarski sektor. lako se pocetak krize
razvio u SAD, velikom brzinom se kroz kanale finansijskih trzista i medunarodnih tokova kapitala prosirila
na ostatak svijeta. Ova kriza pokazala je i potvrdila jos jednom c¢injenicu da vise ne postoje zatvorene
ekonomije. Svijet i regije su isprepleteni pa tako i trzista. Rezultati pokazuju da su jaki efekti koje je kriza
prouzrokovala u bankarskom sektoru kao izvoru novcanog toka, iz temelja promjenila osnovne stavove o
teoriji slobodnog trzista i samoregulacije, a u praksi dovela do strozijih zakonskih regulativa, modela za
pracenja rizika i uslova trgovanja na finansijskim trzistima. Intenzitet krize i efekti krize na razli¢ite zemlje
zavise od niza faktora, kao $to su razvijenost finansijskog trzista, otvorenost ekonomija, ¢lanstva u Evropskoj
Uniji i ostalim svjetskim organizacijama, kao i od zavisnosti i jac¢ine povezanosti banaka kéerki sa mati¢nim
bankama. Kriza jeste negativna pojava i proces, ali istovremeno je i pokreta¢ pronalazenja novih rjesenja i
nacina funkcionisanja, u ovom sluc¢aju bankarskog poslovanja, ¢ija ¢e primjena u krajnjoj instanci dovesti do
opsteg privrednog rasta. Svrha ovog rada je da objasni uticaj krize i poslovanje banaka u postkriznom
periodu, a da bismo procjenili stanje i perspektive finansijskog sektora, moguénosti za stabilan rast i razvoj,
neophodno je poznavati uzroke i analizirati efekte protekle krize. Cilj je ukazati na ulogu banaka u
savremenim privredama, znacaj stabilnosti ovog sektora, ali i objasniti o¢ekivane promjene u regulisanju
poslovanja banaka i o¢uvanju povjerenja u finansijski sektor nakon krize. Stres test kao model simulacije
ponasanja banka u kriznim situacijama, pokaza¢e nam da li su banke spremne za pogorsane i ok scenarije u
poslovanju i $ta to znaci u daljem vodenju politike poslovanja bankom. Adekvatan izbor mjera za oporavak i
izlazak iz krize od presudnog je znacaja kako bi u buduénosti bili obezbjedeni uslovi za stabilan rast i razvoj
svih sektora jedne ekonomije. Nas cilj je pruziti empirijske dokaze o uslovljenosti posljedica finansijske
krize na nacionalno bankarstvo i globalne aspekte bankarskog poslovanja, uslijed povezanosti na
medunarodnom nivou i prelijevanju efekata krize.

TEORETSKI PREGLED
Osnove nastanka i generisanja finansijskih kriza

U dosadasnjoj literaturi mnogo se govorilo o finansijskim krizama i njenim uzrocima. Opravdanost znacaja
aktuelnosti teme o posljedicama krize ogleda se u Cinjenici da i danas, nakon Cetiri godine od prvih naznaka
posljednje krize, struénjaci i Vlade drzava i dalje traze rjeSenja za izlazak iz krize i nacine njihovog
ublazavanja u buduc¢nosti. Nase empirijske dokaze nastojali smo uklopiti sa relevantnim prethodnim
istrazivanjima koja pokazuju da se izvori krize mogu predvidjeti, zasnovano na kretanju odredenih
makroekonomskih pokazatelja uoéi krize, kao i da razvoj krize i njeni ucinci prate model generisanja krize

.....

U teorijskom razmatranju finansijskih kriza vazna uloga pripada radu Hyman Minsky u "Modelu
generisanja finansijske krize". lako razvijen 60-ih godina XX vijeka model koji se bavi fazama finansijske
krize odnosno cikli¢cnim kretanjem privrednih ciklusa, pokazao se relevantnim u objasnjenju nastanka i
generisanja aktuelne finansijske krize. Znacaj proucavanja prema ovom modelu nalazimo u sli¢nostima sa
kretanjem i razvojnim fazama protekle finansijske krize.

Teorija autora Hyman Minsky podrazumjeva faze kroz koje kriza prolazi i generiSe se u vidu:

a) iskoraka (displacement) - predstavlja eksternu promjenu na koju investitori reaguju, kao Sto je
pojava novog kapitala, inovacione tehnologije itd.;

b) ekspanzija (boom) - predstavlja fazu u kojoj dolazi do ekspanzije novca i povecanja kreditiranja,
kreiraju se novi finansijski instrumenti i derivati hartija od vrijednosti;

c) euforija (euphoria) - nastaje poslije ekspanzije i podrazumjeva pogresne procjene rizika i ocekivanih
prihoda. U aktuelnoj krizi banke su odobravale kredite i klijentima koji nisu bili kreditno sposobni;

d) povlacenje obavjestenih (profit taking) - je faza u kojoj dobro informisani investitori napustaju
trziSte i povlaCe svoje uloge, §to u narednom koraku dovodi do pada traznje nekretnina, tj. pad
njihovih cijena;

e) panika i slom (panic) - je faza u kojoj dolazi do masovnog povlaéenja i pada vrijednosti finansijskih
instrumenata.

U prvom koraku istrazivanja uo¢avamo iskorak kao pocetnu tacku Minsky-eve teorije, gdje dolazi do rasta
globalnog kapitala na americkom trzistu. Naime, povezanost medunarodnog trzista se znacajno povecala
pocetkom XXI vijeka i poslije 2002. godine dolazi do ubrzanog razvoja svjetske ekonomije. Tome je najvise
doprinio razvoj ekonomskih aktivnosti u Kini, Rusiji, Indiji, Brazilu i zemljama Evropske unije. Navedene
zemlje zauzimaju sve veéi udio u medunarodnoj trgovini, raste li€na potros$nja Sirom svijeta a posebno u
SAD-u. Do sredine 2005.godine globalna trzista kapitala bila su preplavljena novim, slobodnim kapitalom.

Drugu komponentu teorije vidimo u ekspanziji novca i povecanja kreditiranja i kreiranja novih finansijskih
instrumenata i njihovih derivata. Ovo objasnjavamo nastajanjem velikih ulagaca iz zemalja novih trgovackih
sila, koji su imali zalihe americkih dolara, a nekretnine u SAD-u su smatrali isplativom investicijom, i
pocinju znacajna ulaganja. S druge strane, finansijske inovacije dozivjele su veliku ekspanziju u vidu
raspodjele instrumenata kreditnog rizika, kao zasebne imovine.

Fazu euforije teorijski posmatramo kroz Siroku lepezu finansijskih vrijednosnih papira na americkom trzistu
koja je nudila likvidnost i velik izbor, i ulagaci su, u klasicnom omjeru rizik - prinos, mogli da ulazu tacno u
ono §to su smatrali dobrom investicijom, a tome su pomogle nize cijene nekretnina i dostupnost kreditnih
sredstava. Euforiji je pomoglo tada naizgled stabilno i otvoreno globalno ekonomsko stanje i trziste. Svi su
vjerovali da je ameri¢ko trziSte obveznica tradicionalno sigurno i nisu sumnjali u samoodrzivost i
samoregulaciju trzista. Uporedo, u aktuelnoj krizi banke su odobravale kredite i klijentima koji nisu bili
kreditno sposobni-

Sljede¢om fazom nastojimo usmjeriti paznju o nesavrSenosti trziSta u vidu imperfektnih informacija na
trzistu, jer uslijed lose procjene rizika i brzog tempa razvoja finansijskih inovacija ni najiskusniji ulagaci nisu
razumjeli rizi€nost novonastalih slozenih finansijskih instrumenata. Medutim, kada je trziSte visokorizi¢nih
hipotekarnih kredita sredinom 2007. godine pocelo da osjeca prve znakove krize, investitori su uvidjeli da su
njihove hartije mnogo rizi¢nije nego §to su mislili i tada kre¢e njihova masovna prodaja, poznata kao faza
povlaéenja obavjestenih investitora.

U daljem toku krize, u nedostatku kvalitetnih klijenata, masovno podijeljeni krediti kreditno nesposobnim
klijentima suocilo se sa dva negativna elementa - rastom kamatnih stopa i padom cijena nekretnina, §to je
prouzrokovalo paniku i slom trzista, prvo nekretnina a onda globalnog finansijskog. Povecanje kamatnih
stopa na postojece kredite povecalo je broj onih koji svoje obaveze prema bankama ne mogu izmirivati, a s
druge strane, pad vrijednosti nekretnina je smanjio prakti¢no jedini kolateral koji su banke imale.

Slicnost implikacija finansijskih kriza i ekonomskih parametara koji joj prethode jedna je od klju¢nih
kriterija u istrazivanju Carmen M. Reinhart i Kenneth S. Rogoff. Svrha istrazivanja i rezultati do kojih su
dosli istrazujuéi najvece krize proslog vijeka, pokazuju da su glavnu ulogu u proteklim krizama odigrale
kombinacije pokazatelja: cijena aktive, realni ekonomski rast i javni dug. Cijena nekretnina je uo¢i nastanka
kod "Velikih pet kriza" koje su autori izucavali, bila na visokom nivou $§to potvrduje literatura studije
slucajeva pokazujuéi snazan rast cijena nekretnina prije nastanka krize. Isto mozemo potvrditi za posljednju
krizu, kada su prema statistickim podacima cijena akcija i nekretnina bile "prenapuhane” i autori prvu
ozbiljnu pocetnu neravnotezu upravo vide u intenzitetu rasta cijena nekretnina u SAD-u. Realni rast bruto
drustvenog proizvoda per capita kao indikatora pred nastupanje duzni¢ke krize pokazuje blagi pad a brzina
rasta BDP per capita usporava po izbijanju tipi¢ne krize, i ostaje nizak u narednim godinama u zavisnosti od



jacine Soka do kojeg je doslo uslijed krize. U tipicnoj finansijskoj krizi u razvijenoj drzavi, BDP moze pasti
do 2% i moze biti potrebno oko dvije godine da po¢ne faza rasta. Medutim, u pet najgorih poslijeratnih kriza
BDP je od vrhunca do dna krize pao za 5% 1 bilo je potrebno tri ili viSe godina za povratak na stazu rasta.
Tako je i prije eskalacije krize postojala otvorena dilema o tome hoce li ovo biti ,,umjerena®, ,,obi¢na‘“ kriza,
ili katastrofalni dogadaj koji ¢e se pridruziti statistickoj populaciji od pet takvih dogadaja nakon Drugog
svjetskog rata. Prema Reinhart i Roggoffu, odgovor na to pitanje zavisi od veli¢ine pocetnih neravnoteza i
reakcija kreatora ekonomske politike tokom krize. Rast BDP-a iznad dugoro¢nog trenda i akumulacija
javnoga duga bili su manje izrazeni u SAD-u u pred-kriznom razdoblju, nego u pet drugih najveéih kriznih
epizoda.

Rastuéi javni dug takode je tipi¢an prethodnik kriza u toku posljednjih decenija razvijenih zemalja. SAD je u
pred-kriznom razdoblju imao ne$to izraZenije Sirenje negativnog tekuceg deficita nego drugih pet
spomenutih slucajeva. Dakle, cijene nekretnina i deficit tekuc¢eg ra¢una upucivali su na razli¢itost ove krizne
epizode. Navedene korelacije ne pokazuju nuzno uzro¢ne veze, ali na bazi ovih empirijskih istrazivanja,
pokazalo se da je i posljednja kriza u SAD imala sli¢ne trendove kretanja pred izbijanje krize.

METODE | PODACI

U ovom radu istrazujemo promjene u poslovanju banaka u vidu smanjenja kreditnih linija, uvodenja novih
regulatornih zahtjeva i strozijih upravljanja rizicima u bankama kako bi se utvrdilo na koji nacin i u kojem
intenzitetu su navedene promjene uzrokovane globalnom finansijskom krizom. Da bismo to ucinili
posmatrali smo vece banke, kao i banke u Bosni i Hercegovini koriste¢i relevantne finansijske podatke i
podatke iz zvani¢nih finansijskih izvje$taja. Stopa adekvatnosti kapitala, kretanje kamata, depozita, kredita i
ostalih finansijskih pokazatelja omoguci¢e da interpretiramo rezultate i uz komparativnu analizu i
proucavanje stanja bankarskog sektora prije, tokom krize i u postkriznom periodu dodemo do znacajnih
pokazatelja uticaja krize. Prou¢avali smo primjenu stres testa kao novog zahtjeva u procjeni rizika i analizu
upravljanja likvidnos¢u banke putem primjene novih indikatora likvidnosti prema smjernicama Basela III.

Adekvatna primjena metodologije istrazivanja omoguci¢e da se steknu pouzdana saznanja o Cinjenicama,
pojavama, procesima nastanka aktuelne krize, mehanizmima njenog Sirenja na medunarodnom trzistu i
uticaja na bankarski sektor. Raspolozivim podacima banaka i relevatnih agencija u BiH, dosli smo do
znacajnih podataka o uticaju krize i na na$ region. Za odabrani vremenski interval Kkoristili smo podatke
prikupljene iz razliCitih izvora, ukljuujué¢i publikacije, izvjeStaje Centralnih banaka, multilateralne
organizacije i nacionalne Agencije za bankarstvo. Uzorak obuhvata izvjeStaje banaka Evropske unije i
podrucja Bosne i Hercegovine, a koje smo mogli prikupiti u skladu sa izvorom podataka.

REZULTATI ISTRAZIVANJA
Analiza uticaja kriza na poslovanje banaka

Rezultati istrazivanja pokaza¢e nam efekte krize na bankarski sektor u vidu smanjenja kreditnih linija, uticaj
na povjerenje u finansijski sektor i analizu strozijih upravljanja kreditnim i drugim rizicima u bankama.
Kretanje kamata, depozita, kredita i stope adekvatnosti kapitala da¢e nam uvid u stanje u bankama tokom
krize i neposredno po zavrSetku krize. Odgovor na pitanje kako je kriza uticala na poslovanje banaka
analizirali smo putem informacija datih u finansijskim izvjestajima, podacima Statistickih zavoda i drugih
dostupnih provjerenih informacija a u vremenskom intervalu tokom krize i dijelom u postkriznom periodu.
Istrazivanjem smo obuhvatili osnovne kvantitativne pokazatelje poslovanja banaka u Bosni i Hercegovini, i
kvalitativne podatke na globalnom bankarskom trzistu.

Finansijske krize uvijek imaju karakteristiku medunarodnih razmjera. Kriza koja je zapocela na kreditnom
trzistu SAD u drugoj polovini 2007. godine, destabilizovala je svjetsku privredu i medunarodni finansijski
sistem u veoma kratkom roku. Mehanizmi prenosa iz jedne zemlje u drugu doveli su do prelijevanja krize na
globalnom nivou i sve zemlje su na direktan ili indirektan nacin bile suoCene sa Sokom koji se desavao na
trzistu. Finansijska kriza globalnih razmjera imala je domino efekat koji je u prvom talasu zahvatio SAD,
Veliku Britaniju, a potom i zemlje kontinentalnog podru¢ja EU. U drugom talasu zemalja nalaze se zemlje u
razvoju koje na bazi stranih investicija reguliSu svoju makroekonomsku stabilnost i devizni kurs. Zemlje

Zapadne Evrope direktno su bile izloZene udarima krize jer su aktivno ucestvovali na finansijskim trzistima u
kupovini i trgovanju sa problemati¢nim obveznicama. U Centralnoj i Jugoisto¢noj Evropi banke zemalja nisu
bile direktno izloZzene problemati¢nim americkim obveznicama ali je na ove zemlje kriza uticala spoljasnjim,
indirektnim Sokom. Ove zemlje izloZene su problemima koje se deSavaju na trzistu EU, u vidu manjeg
priliva stranih direktnih investicija, rasta nezaposlenosti, smanjenja izvoza i pada privredne aktivnosti.

Smanjenje kreditnih linija i nedostupnost izvora finansiranja

Prelijevanje krize iz zemalja mati¢nih banka na finansijsko podrué¢je Bosne i Hercegovine i regiona ogleda se
u smanjenom obimu izvora finansiranja. Priliv kapitala zavisi od finansijske mo¢i matic¢nih i sestrinskih
banaka, kao i od toga hoce li mati¢ne banke biti spremne i sposobne da finansiraju svoje filijale. U okviru
finansijskog sektora, kriza je najviSe pogodila bankarski sektor, a uticaj finansijske krize na banke Sirom
svijeta ispoljavao se upravo kroz manju dostupnost izvora finansiranja i povecanu neizvjesnost u pogledu
kvaliteta duznika. Tokom 2008. godine i poéetkom 2009. godine u okolnostima globalne finansijske
nestabilnosti 1 povecanog rizika 1 neizvijesnosti domace ekonomije, banke su bile suocene sa otezanim
pristupom novim izvorima finansiranja. Stalni rast ukupnih kredita je bitan pokazatelj stanja i kretanja
poslovanja banke, koji je krajem 2008. godine zabiljeZio pad, jer sa pojavom recesije kreditna aktivnost se
smanjuje zbog smanjenjih izvora finansiranja i rigoroznijih uslova odobravanja kredita. I na strani traznje
dolazi do pada jer je vea opreznost domacinstava i preduzeéa u pogledu novih zaduzivanja inicirana
visokim stepenom neizvjesnosti od samog karaktera budué¢ih trendova. Bilo je evidentno da ¢e kreditna
aktivnost banaka, u velikoj mjeri korespondirati sa trendovima i stepenom oporavka na medunarodnim
trziStima te domac¢om potro$njom i investicijama. Kao i u drugim dijelovima svijeta i u Bosni i Hercegovini
u 2009. godini u bankama raste ucesce nekvalitetnih kredita u ukupnom kreditnom portfoliu i to sa 3,5% na
ukupno 7,8%. Istovremeno pred banke je postavljen zahtjev i potreba za opreznijom kreditnom politikom
koja je podrazumjevala strogu kontrolu i kriterije pri odabiru klijenata kojima ¢e umanjeni obim kreditnih
plasmana biti plasiran. Logi¢na reakcija banaka koje su u svojim aktivnostima akcenat stavile na pracenje
likvidnosti 1 procjenu rizika u principu je znacilo smanjenje aktivnosti u kreditiranju, stagnaciju rasta kredita
i opreznije kreditne politike kod odobravanja kredita.

Tabela br. 1. Glavni indikatori bankarskog sektora BiH
2005. | 2006. | 2007. | 2008. | 2009.

Aktiva,procenat procjenjenog BDP-a 70,1 76,9 89,7 85,2 86,5
Aktiva (godisnji rast u %) 263 | 238 |328 |78 -1,6
Krediti (godisnji rast u %) 272 | 242 | 283 |218 |-31

Nekvalitetna aktiva banaka, kategorije C-E | 3,3 2,5 1,8 2,2 39

Izvor: Centralna Banka BiH i Agencije za bankarstvo FBiH i RS

Kako vidimo iz prethodne tabele, tokom 2008. godine nakon prvog talasa indirektnih posljedica finansijske
krize, nije bilo znacajnijeg pada kreditne aktivnosti u bankama Bosne i Hercegovine. Medutim, krajem 2008.
i u 2009. godini dolazi do veteg pada plasiranja kreditnih sredstava, jer su banke paznju usmjerile na
kreditne rizike, obzirom da je u ovom periodu evidentan pad kreditne sposobnosti klijenata i moguénosti
urednog servisiranja kredita. Nekvalitetna aktiva negativno je uticala na profitabilnost banaka. Strategiji
pojacanog pracenja kreditnog rizika, nakon restriktivnih mjera u javnom sektoru i smanjenja prihoda
stanovnistva, bio je cilj da se izvrsi kvalitetna disperzija kreditnog portfolija i maksimalno umanjenje
kreditnog i trzisnih rizika bankarskog poslovanja.

Kriza povjerenja deponenata i ucesnika na finansijskom trZistu

Kako smo ve¢ istakli, u finansijskim sistemima tranzicijskih drzava dominantnu ulogu imaju bankarske
organizacije. Banke kao glavni ucesnici na finansijskim trziStima, obezbjeduju likvidnost drugim
finansijskim institucijama i odrzavaju pouzdan platni sistem. Rizik likvidnosti nastaje naglim promjenama u
podmirivanju obaveza banaka koji mogu dovesti banku u polozaj da mora prodati svoju aktivu po niskoj
cijeni. Problemi u upravljanju likvidnosti nastaju kada komitenti banke Zzele masovno podignuti svoje
depozite u priblizno isto vrijeme uz istovremeno Sirenje informacija o nemoguénosti podmirenja obaveza
prema komitentima neke banke. Sve to izaziva paniku i masovno podizanje depozita. Pocetkom oktobra



2008. godine objavljeni su prvi zvani¢ni podaci o snizavanju kreditnog rejtinga i rejtinga finansijske snage
banaka kao i o gubicima koje je kriza izazvala. Nepovjerenje u buduce poslovanje banaka direktno je
rezultiralo naglim povlaenjem depozita. Mjese€no smanjenje stanja depozita od preko 5% u stru¢noj
literaturi karakteriSe se kao bankarska kriza. Efekti svjetske finansijske krize i na Bosnu i Hercegovinu
uticali su stvaranjem odredene doze nepovjerenja gradana u bankarski sistem, prije svega u vidu drzanja
depozita kod banaka. Posmatrajuci kretanje depozita uo¢avamo da je u Bosni i Hercegovini u oktobru 2008.
godine iz banaka povuceno 400 miliona evra depozita. Povlacenje se prvenstveno odrazilo na kratkoro¢ne
depozite stanovnistva tokom oktobra 2008.godine kada su za ukupne kratkoro¢ne, dugoro¢ne i ukupne
depozite zabiljezene mjeseéne stope rasta od -8,8%, -4,1% i -6,3% respektivno. Prema gornjoj definiciji,
jasna je bila prisutnost bankarske krize. Ipak mozemo zakljuéiti da je kriza imala negativan ali kratkorocan
uticaj na Stednju, jer nakon najveceg poslovnog iskusenja za cjelokupni bankarski sektor, uo¢avamo da je
povlacenje depozita bilo privremeno a orocena Stednja ve¢ pocetkom 2009. godine biljezi blagi rast odnosno
povecanje depozita za 2,1%.

Analiza kretanja stope adekvatnosti kapitala

Jacina 1 stabilnost, kao i trziSna pozicija banke u velikoj mjeri zavisi od veli¢ine i sposobnosti kapitala da
apsorbuje moguce rizike poslovanja. Adekvatnost kapitala je znacajan pokazatelj snage kapitala, i kretanje
stope adekvatnosti kapitala je osnova za procjenu stabilnosti banke posebno pri vanrednim i pogorSanim
scenarijima na trzi$tu. Analiza kretanja stope adekvatnosti kapitala kao odnosa neto kapitala i visine ukupnog
rizika aktive, objasnjava kako je protekla kriza u prvom najja¢em talasu uticala na povecanje ukupnih rizika
aktive uslijed pogorsanja kvaliteta kreditnog portfolija. U drugom udaru pak vece izdvajanje vrSeno je za
pokrice rezervi od gubitaka Sto dovodi do smanjenja pozicije neto kapitala.

Tabela br. 2. Kretanje stope adekvatnosti kapitala

OPIS 31.12.2007. | 31.12.2008. | 31.12.2009. | INDEKS

1 2 3 4 5=4/2 | 6=4/3
Neto kapital 488.009 598.417 596.405 122 100
Ukupno ponderisani rizici 2.957.709 3.810.516 3.777.169 128 99
Adekvatnost kapitala 16,5% 15,7% 15,8 96 101

Izvor: Agencija za bankarstvo Republike Srpske

Kako vidimo u tabeli prosje¢na stopa adekvatnosti kapitala na 31.12.2008. godine za bankarski sektor
Republike Srpske niza je za 0.8% u odnosu na prethodnu godinu zbog velikog rasta ukupno ponderisanih
rizika. Ipak je 31.12.2009. porasla za 1% jer je neto kapital na istom nivou kao u prethodnoj godini dok su se
ukupni ponderisani rizici smanjili za 1%. U Federaciji BiH ovaj koeficijent je nesSto lo$iji i na nivou
bankarskog sektora sa 31. 12. 2009. godine iznosi 16,1% S$to je za 0,3 procentna poena manje nego na kraju
2008. godine zbog povecanja ukupnih ponderisanih rizika za 2%. Iako je rizik ponderisane aktive i kreditnih
ekvivalenata smanjen sa 12,3 na 11,8 milijardi KM zbog pada kreditnih aktivnosti banaka u 2009. godini i
posljedi¢no ukupnog kreditnog portfolia, kao i smanjenja rizi¢nih vanbilansnih stavki, s druge strane
ponderisani operativni rizik je znaCajno povecan i posljedicno je doslo do pada koeficijenta adekvatnosti
kapitala. Razvoj novih metodologija i praksi u bankarskom poslovanju a prema evropskim direktivama i
preporukama Bazela II doslo je do promjena rizi¢nog profila banaka, pri ¢emu uce$ée operativnog rizika u
ukupnoj izloZenosti riziku postaje jednako vazan kao i ostali rizici u bankama. Obzirom da su banke u BiH
na pocetku finansijske krize zbog rigoroznijih zahtjeva u poslovanju, imale povoljnije indikatore
kapitalizovanosti, i da su indikatori koji mjere odnos visine kapitala i aktive prosje¢no visi nego u
zapadnoevropskim zemljama, moZzemo zakljuciti da pozicija adekvatnosti kapitala nije bila znacajnije
ugrozena posljednjom krizom.

DISKUSIJA
Pregled izvora globalne krize i novi izazovi u bankarstvu
Dosadasnja istrazivanja na temu posljednje finansijske krize uglavnom su se bavila analizama uzroka i

izvora nastanka krize. Mi ¢emo dati kratak pregled izvora krize kao generatora buducih promjena u
poslovanju i vodenju banaka a u cilju razumjevanja novih standarda i izazova pred kojima se banke nalaze.

Efekti koje je kriza prouzrokovala trebaju dati usmjerenja za buduée politike i regulative sve sa ciljem
ublazavanja ili sprecavanja sli¢nih negativnih kretanja u buduénosti.

Analiza autora Mark Zandija pokazuje da je ulazak Kine u WTO (World Trade Organization, Svjetsku
trgovinsku organizaciju) i njen rapidan proboj na medunarodno trziste roba i usluga, doveo do rasta licne
potro$nje Sirom svijeta a posebno u SAD-u. Kina je tokom 90-tih godina proslog vijeka ¢inila mali dio
medunarodne ekonomije, da bi u narednih 10 godina pocela proizvoditi vise od jedne desetine svih
proizvoda na svijetu. Veliki odliv kapitala iz SAD i time povecan trgovacki deficit rezultirale su stvaranjem
velikog broja stranih ulagaca. Autor navodi da je pocetkom 2000.godine americki trgovinski deficit sa
Kinom iznosio preko 50 milijardi dolara, a tokom narednih godina se i udvostru¢io. Razvoj ekonomskih
aktivnosti u Kini, Rusiji, Indiji, Brazilu, Cileu, Indoneziji, bile su uslovljene sve ve¢im cijenama naftnih
derivata i drugih sirovina. Obzirom da se medunarodna trgovina navedenim sirovinama takode obavlja
americkim dolarima, bio je to jo§ jedan put prelijevanja dolara u druge zemlje. Do sredine 2005.godine
globalna trziSta kapitala bila su preplavljena slobodnim kapitalom. Navedeni ulagaci nekretnine u SAD-u
su smatrali isplativom investicijom. U pocetku su to bile drzavne obveznice, a kasnije i slozeniji americki
kreditni instrumenti, a najviSe “hipotekarne obveznice”. Smatralo se da globalno ekonomsko stanje i trziste
nikad nije bilo ovako stabilno i otvoreno, jer sa veCom integracijom trzista, u slu¢aju problema jedne
nacionalne ekonomije, moguce je finansijske instrumente prodati snaznijim privredama i time ublaziti
probleme. U principu sve ulagace na finansijskim trzistima privukle su sve vece cijene imovine, stabilna
ekonomija i prinos. Svi su vjerovali da je americko trzite obveznica tradicionalno sigurno i nisu sumnjali u
samoodrzivost i samoregulaciju trziSta. Nakon prvih znakova krize ocigledno je postalo da su izostali
odredeni signali upozorenja ili osiguranja od ovako jakih udara krize ali i efikasnih odgovora Koji bi
sprijecili njeno Sirenje. Iznenadna finansijska kriza jasno je ukazala na neadekvatne propise i nadzor na
najrazvijenijim finansijskim trzistima. Kriza je izlozila znac¢ajne slabosti u finansijskom sistemu regulatornog
i nadzornog okvira, i postavila pitanje o slabosti njihove uloge u prevazilazenju krize.

Regulatorni sistem SAD kao izvoriSta krize, zastario je u odnosu na finansijske inovacije koje su se
posljednjih godina nasle na finansijskim trzistima, i koje su u najmanju ruku bile kompleksnije nego ikada do
sad. Medutim, jedan od bitnih aspekata pocetne pasivnosti nadzornih tijela u SAD je bila i odredena
odbojnost prema regulaciji finansijskog trzista u najvaznijem tijelu nadzornog sistema banaka. Regulativa je
bila neefikasna pri procjeni rizika banaka kod plasiranja kredita a jaCina krize istovremeno je potcjenjena,
¢ak i kada je pocela. Kao rezultat toga, ekonomista George Cooper reformu propisa i nadzora vidi kao
prioritet za kreatore politike.

Carls Kindleberger navodi da se od 1725.godine do danas, finansijske krize dogadaju u privredama zapadnih
kapitalistickih ekonomija u prosjeku svakih osam i po godina. Ekonomske krize nisu samo posebnosti
razvijenih privreda. One podjednako pogadaju i zemlje u razvoju, ali sa mnogo jadim negativnim
posljedicama i sa mnogo duzim potrebnim razdobljima za oporavak. U poredenju s krizama u razvijenim
zemljama, krize u zemljama u razvoju u prosjeku duze traju, zemlje se duze oporavljaju i pored recesije
proizvode velike drustvene troSkove i povecavaju siromastvo. Medutim, sve navedene krize bile su
ograni¢ene na pojedinu zemlju ili regiju. Ni jedna od njih, kao ova posljednja nije prerasla u globalnu. Prema
autoru, vecina ekonomista smatra da se u krizama, kroz njihovo posmatranje u proslosti, moze uociti
postojanje obrazaca i da odredena zbivanja proizvode sli¢ne reakcije. Kroz postojanje ekonomskog modela
opste finansijske krize uocava se ponavljanje ciklusa tj. ciklicno kretanje uspona i ekonomskih «bumova
koje zatim prati pojava kasnijih kriza. Izvor finansijske krize autor vidi u duZzem razdoblju ekspanzije koja se
ogledala u brzom kredithom rastu, malim premijama za rizik, velikoj likvidnosti, rastu cijene imovine i
,haduvavanja” cijene nekretnina, koje se posebno odnosi na period od 2002. godine pa do 2007. godine.

Navedeni izvori krize jasno su upucivali na neophodne reforme u finansijskom sektoru. Kao oblik reforme i
odgovor na proteklu krizu predstavljeni su novi zahtjevi u vidu Basel IIT standarda, ja¢i nadzor i supervizija
banaka, te redovno sprovodenje stres testova. To su samo neki od izazova i obimnih procedura koje su se
nasle pred bankama u postkriznom periodu. Posljednja kriza pokazala je da pored redovnog upravljanja
rizikom, neophodno je da banke periodicno provode stres testove uz dopunu i pomo¢ provjere drugih
kvantitativnih i kvalitativnih pristupa, u cilju potpunijeg razumijevanje izlaganja rizicima. Prema opseznom
istrazivanju Baselskog odbora za superviziju banaka, kao osnovnog supervizorskog tijela banaka na podrucju
Evrope, naglasava se znacaj kontinuiranog testiranja banaka prema otpornosti na stres i to je posebno vazno



nakon dugih razdoblja povoljnih ekonomskih i finansijskih uslova, kad najces¢e dolazi do podcjenjivanja
rizika uslijed razdoblja ekspanzije. Testiranje otpornosti na stres treba obuhvatati unaprijed orijentisane
scenarije, s ciljem uzimanja u obzir promjena pri sastavljanju portfelja, nove informacije i potencijalne rizike
u nastajanju koji nisu obuhvaceni oslanjanjem na proslo upravljanje rizikom i ponavljanjem prethodnih
epizoda stresa. Scenariji stresa trebaju omoguditi uvid u uticaj mogucih ozbiljnih stresnih dogadaja na
finansijsku snagu banke te dopustiti procjenu sposobnosti banke da reaguje na spomenute dogadaje. Mozemo
zakljuciti da bi banke trebale izvrsiti pazljivu analizu svojih instrumenata kapitala i njihov potencijal tokom
vremena provodenja stresnog testiranja, uklju¢ujuci i sposobnost apsorpcije gubitaka u toku poslovanja. Cilj
testiranja otpornosti na stres banaka je da na univerzalan i sistematizovan nacin ukazu na probleme
finansijskog sistema kako bi drzava i finansijske institucije mogle blagovremeno da djeluju. Testiranje
otpornosti na stres ne trebamo posmatrati izolovano od ostalih nacina upravljanja rizikom, ve¢ u sklopu
sveobuhvatnog pristupa znacaju i vodecoj ulozi u jacanju sistema upravljanja bankama i ja¢anju otpornosti
pojedinih banaka i ukupnog finansijskog sistema.

Da bi uspjesno vrsili nadzor i kontrolu banke i to da li na adekvatnom nivou vrse upravljanje rizikom
likvidnosti, Bazelski odbor za bankarski nadzor u toku 2010. godine uvodi dva nova indikatora rizika
likvidnosti, ¢iji su ciljevi razliciti ali se medusobno nadopunjuju. Da bi ispunili glavne ciljeve ovi indikatori
moraju biti na globalnom nivou usaglaseni i konstantno primjenjeni i zbog toga su uspostavljeni osnovni
standardi koje sve banke moraju ispostovati, sa odredenim uvazavanjem karakteristi¢no za pojedine zemlje.
Ukazujuci na znacaj nacela upravljanja rizicima banke, analizirali smo dva ogranic¢enja likvidnosti banaka:
racio pokri¢a likvidnosti (eng. liquidity coverage ratio —LCR) i racio pokri¢a neto stabilnih izvora
finansiranja (eng. net stable funding ratio — NSFR). Racio pokrica likvidnosti ili LCR (liquidity coverage
ratio)* predstavlja kratkoro¢ni indikator likvidnosti do 30 dana, koji pokazuje da li je banka u moguénosti da
obezbjedi adekvatan nivo likvidnosti u sluc¢aju stresnih situacija u razdoblju od 30 dana. Da bi se to
obezbjedilo neophodno je odrzavanje dovoljne visine kvalitetnih likvidnih sredstava koji mogu biti
pretvorene u gotovinu i time odgovoriti potrebama banke za likvidnim sredstvima u narednih 30 dana.
Minimalni standard je da banka zapravo “prezivi” stresni $ok u prvih 30 dana, dok se u meduvremenu
pripreme odgovarajuce mjere i aktivnosti za izlazak banke iz krize a od strane menadzmenta banke.
Racio pokrica likvidnosti

- Vrlo kvalitetna likvidna sredstva > 100%

LCR
Neto nov¢ani tok predviden u stresnoj situaciji u razdoblju od 30 dana

Kako vidimo iz navedene formule, Racio pokrica likvidnosti odreden je visinom kvalitetnih likvidnih
sredstava i procjenjenim neto novéanim tokom u narednom razdoblju od 30 dana. Vrlo kvalitetna likvidna
sredstva prvenstveno se odnose na hartije od vrijednosti (i to nehipotekarne) a posebno na drzavne
prvorazredne hartije od vrijednosti. Ukoliko bi se desio negativan LCR to bi znacilo da banka ima u stresnoj
situaciji viSe odliva nego priliva, i da nema dovoljno likvidnih sredstava koja bi se u kratkom roku mogla
pretvoriti u gotovinu i time pokriti prvobitni Sok nastao pod uticajem krize.

Povezanost rizika likvidnosti i profitabilnosti ogleda se u tome §to su u pravilu jeftiniji izvori sredstava
kraceg roka dospijeCa, a profitabilniji plasmani duzeg roka dospijea. S obzirom na to da sredstva
angazovana u kreditima nisu pogodna za podmirenje tekucih obaveza, banka mora odrzavati odreden nivo
brzo unovcivih sredstava, koja u pravilu nose male ili nikakve prinose.

Racio pokri¢a neto stabilnih izvora finansiranja ili NSFR (net stable funding ratio) je drugi standard
postavljen od strane Bazelskog odbora za bankarski nadzor, i predstavlja odnos:

RaspoloZivo stanje stabilnog finansiranja > 100% Izvori finansiranja (pasiva) > 100%

NSFR =
Potrebno stanje stabilnog finansiranja Sredstva (aktiva) + vanbilans

NSFR =

Indikator stabilnog finansiranja ili NSFR zahtjeva da je raspolozivo stabilno finansiranje (kapital, dugoro¢ne
obaveze i nivo stabilnih depozita) jednako ili ve¢e od potrebnog finansiranja u stresnom scenariju, koji

predstavlja duze vremensko razdoblje (do 1 godine). Prvi cilj NSFR je da banka paznju usmjeri na
formiranje stabilnijih izvora za finansiranje sredstava i na duZoj strukturnoj osnovi. A kao drugi cilj se
navodi opreznost pri davanju prevelikih kreditnih sredstava u momentima velike likvidnosti na trzistu i u
periodima ekspanzije. Upravljanje rizikom likvidnosti bilansnih i vanbilansnih stavki je zadatak koji se
postavlja kao konstanta.

Kao zakljucak uvodenju novih indikatora likvidnosti, moZemo konstatovati da bi banke trebale drzati vise
kvalitetnijih likvidonosnih sredstava, §to ¢e na drugoj strani imati uticaja na nizu profitabilnost. Posljedi¢no
to ¢e dovesti do preuzimanja nizeg rizika i ve¢u otpornost banke na buduce Sokove, §to je i bio cilj uvodenja
novih smjernica prema sporazumu Basel III. Mjere ¢e zahtjevati promjenu poslovnog modela i upravljanja
rizicima ali istovremeno omoguditi indirektan pozitivan uticaj na bonitetnu ocjenu banke i rejting na
medubankarskom trzistu i ostalim finansijskim trzistima. Ciljevi uvodenja Basela III kao novog standarda a
preko koordinacije reformi finansijskog sektora su: jacCanje stabilnosti bankarskog sektora i finansijskog
sitema; unapredenje procesa upravljanja rizicima u bankama i procesa supervizije zasnovanog na rizicima;
jacanje transparentnosti i trziSne discipline; uskladivanje sa uslovima poslovanja na medunarodnom
finansijskom trzistu. IstraZivanja su pokazala da svaki prebrz rast u ekonomiji vodi do kraha i neravnoteze
koja na kraju zavr$i krizom te suStinu uvodenja novih pravila bankarskog poslovanja vidimo u stvaranju
bankarskog sistema otpornog na krize i imunog na cikluse procvata i kraha koji karakteriSu razvijene
svjetske ekonomije.

ZAKLJUCAK

Pojavom globalizacije trzista poslovanje savremenih banaka postaje sve rizi¢nije. Protekli period donio je
znacajne izazove kako za svjetsku ekonomiju i bankarstvo, tako i za poslovanje banaka u Bosni i
Hercegovini. I danas, Cetiri godine nakon prvih naznaka krize, mozemo reci da aktuelnost teme o efektima i
uzrocima globalne ekonomske krize i njen uticaj na finansijsku stabilnost, nije izgubila na znacaju.
Finansijska stabilnost ogleda se u neometanom funkcionisanju svih segmenata finansijskog sistema u
procesu alokacije resursa, procjene i upravljanja rizicima, kao i u otpornosti sistema na iznenadne sokove.
Finansije imaju kljuénu ulogu u alokaciji resursa, procesu transformacije stednje u ulaganja, a time i u rastu
privrednih aktivnosti i povecanju drustvenog blagostanja. Nase istrazivanje pokazuje da je navedena kriza od
samog pocetka bila kompleksna i da je viSestruko uticala na sve segmente savremenog poslovanja i trZista.
Ni manje razvijene ekonomije kakva je Bosna i Hercegovina, nisu ostale postedene niti su se nasle na
sigurnoj udaljenosti od doticaja krize. Prouc¢avanjem finansijske krize nastojali smo sa nauc¢nog i empirijskog
stanovista dati odgovor na mnoga pitanja koja su se tokom trajanja krize ¢inila relevantnim, a koja se ticu
duzine i konsekvenci posljednje finansijske krize. Proucavanjem stanja i kretanja bankarskog sektora i
regulatornih okvira u kojim banke posluju, mozemo potvrditi da je globalna finansijska kriza na razlicite
nacine i slojevito izazvala negativne efekte na medunarodno bankarstvo. Posljedice na bankarski sektor
Bosne i Hercegovine vidimo u indirektnim efekatima i promjenama u zahtjevima poslovanja i vodenja
banaka kroz nacela novih medunarodnih mjera i regulative. U cilju smanjenja nestabilnosti koja moze
negativno uticati na medunarodnu finansijsku strukturu i odnose potrebno je dodatno unaprijediti regulatorni
okvir na medunarodnom nivou i ugraditi zastitne mehanizme i u na$ finansijski sistem u cilju kontrole i
upravljanja rizicima.

PREPORUKE ZA DALJA ISTRAZIVANJA

Iskustva govore da su krize neminovna i prirodna pojava svakog sistema i njegove egzistencije, a najnovija
kriza potvrdila je jo§ jednom da postoji visoka meduzavisnost svjetske ekonomije, krhkost procesa
globalizacije kao i da, prepusteno samo sebi, trziSte ne moze da garantuje ostvarivanje opstih interesa. Kriza
je i ovaj put pred finansijski sektor i politiku stavila nove izazove u vidu uskladivanja javnog interesa i
slobodnog funkcionisanja trzista. Preduzete mjere od strane drzave za ublazavanje efekata krize u svim
zemljama prvenstveno su usmjerene da povrate povjerenje u finansijsko trziste i omoguce funkcionisanje
kreditnog mehanizma da bi se privreda ponovo pokrenula, jer savremena privreda ne moze da se razvija
ukoliko finansijski sistem ne funkcionise. Uspjesan izlazak iz krize i postkrizni rast treba da se baziraju na
zdravom kreditiranju koje vodi racuna o kvalitetu programa i ukupnom doprinosu stabilnom rastu. Kroz nove
mjere i regulative bankama je postalo jasno da se mora vrSiti kontinuirano upravljanje rizicima i interna
procjena adekvatnosti kapitala u skladu sa rizicnim profilom banke na osnovu kojeg ¢e odredivati strategiju



za odrzavanje potrebnog nivoa kapitala i time osigurati potrebnu stabilnost. Pouzdan proces upravljanja
rizikom je neophodan za podrsku nadzoru i ja¢anju povjerenja ucesnika na trzistu u finansijske institucije bez
kojeg nema razvoja i unapredenja bankarskog sistema. Bankarski sektor u narednom periodu ocekuje Citav

niz reformi, ¢iji je cilj da se sprijeci ponavljanje slicne duboke finansijske krize kakva je pogodila svijet u
minulim godinama. U budu¢nosti nam ostaje da analiziramo efekte primjene novih medunarodnih standarda
u praksi i poslovanje banaka u svjetlu novih obaveza.

